الشيخ جد يع بن قبلان الملحم
السلام عليكم ورحمة الله وبركاته
يعطيكم العافيه

من مكتبتي

الشيخ نمر بن قبلان بن حمدان العدواني شيخ قبيلة

عدوان أهل البلقا ويقال أن أصله من السويط شيوخ

قبيلة الضفير شاعر معروف والكل يعلم قصيدتة في

رثاء زوجته وضحى التي يشكي على جد يع بن قبلان

ويسند على أبنه عقاب نورد بعض أبياتها منها:
ولو جن بنات الترك مع النصارا

..... والهند واللي ساكن كل الامصار

لو يجمعون صغارهن والكبارا

..... وقالوا تخير من عما هيج الأحرار

ولو خيروني في جميع العذارا
..... من غير وضحى مالك الله نختار

ياسلام.. الشيخ جد يع بن قبلان الملحم رد مجاوبا نمر

بن عدوان يقول:
علماً لفاني مثل قدح الشرارا

.... هز الضمير وصرت حاير ومحتار

يا نمر لا عود هذاك النهارا

.... اللي رحل به صاحبك يابن الأخيار

مالوم عينك لو تهل العبارا

.... وش عاد لو ناحت تناهيت واعبار

خلك رحل والعين تشبح وتارا

.... ما عندنا حيله على جاري الأقدار

القدر نوقف دون رده حيارا

.... وأمر الولي ينفذ على كل الأبشار

اصبر لتصريف القدر باقتدارا

.... لا تشتمت يا نمر من صاير صار

الحزن يجيب الغثا والكدارا

.... اصبر ومثلك راعي العزم صبّار

ما أظن ترجع بالطلب والمثارا

.... هيهات لو من دونها بعت الأعمار

ما لوم قلبك لو تحيّر وحارا

.... بالصاحب اللي تندبه سر وجهار

تجض مثل اللي برجله اجبارا

.... وانت المخير بين جابر وكسّار

يا نمر جالك بالزمان أختبارا

.... اصبر على ما صار حاذور تنهار

يانمر يا نسل الشيوخ الأمارا

.... شكيت لي وأعطيك يا نمر الأشوار

يا نمر ياريف الضعوف الفقارا

.... دور بدال صويحبك يا ذرى الجار

غروا جبينه كالحرير ايترارا

.... هايف حشاها وخدها تقل جمار

اللي جبينه به بياض وحمارا

.... ويزها دماليج الخلاخل والأسوار

بنت الشيوخ معسفين المهارا

.... عين القضيب اللي على كف صقار

ترثت شيوخ ينطحون الوزارا

.... حمول السبايا معطرت كل بتار
تنال من حاز الحلا والوقارا

.... ما دوجت بالسوق مع كل عطار

اللي إلى نلته تزود أفتخارا

.... تنسيك همك من حراير هل الكار

الحر اللي مثلك يصيد الحبارا

.... والبوم ينغط مسكنه بأوسط الغار

عليك باللي ما تعدا الخدارا

.... ما خايلت بين الأخله بالأنظار

سمي خلك عارف كل كارا

.... من محصنات ناجبينه لك خيار

شمى عفيفه ضاريه للمدارا

.... ما باح في غرتها كل غدار

خذها خزيزة يالسنافي قرارا

.... وأمقلفعه من دون درهم ودينار

هذا مرامي وانت عطنا الخبارا

.... من يبذل المجهود ما دار الأعذار

وان كان قصدك يالسنافي اعسارا

.... نعطيك لو تبغي من المال قنطار

اولاد وايل في جميع الديارا

.... من شرقي الغوطة إلى خشم سنار

نجمع دنانير الذهب والبكارا

.... كله لأبو سلطان بالموقف الحار

خليتها يا نمر صيحة عزارا

.... ما غير وضحى من الغنادير تختار

هذا جواب اللي تبرع وشارا

.... حنا اهل الشيمة وحنا اهل الكار
وحنا لك الله ما نهاب الخسارا

.... عز الصديق اللي عليه الزمن جار

وصلوا على اللي شاع دينه جهارا

.... شفيع الأمة عن وهج حامي النار

وسلامتكم

خالص تحياتي للجميع
